
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সপ্তম পরিচ্ছেদ।
১০৭


সম্মত হইলেন। কেবলমাত্র বুয়রগণ কক্কে রাজস্ব প্রদানে অস্বীকার করিলেন। কিন্তু তাঁহাদিগের সে আপত্তি গ্রাহ্য হইল না। এইরূপ নূতন বন্দোবন্তে কিছু দিবস বিনা গোলযোগে অতিবাহিত হইয়া গেল।

 শ্বেতাঙ্গগণকে শাসন করিবার নিমিত্ত মেজর ওয়ারডেন্ (Major Warden) নিযুক্ত হইলেন, এবং ব্লুম্ফণ্টিনে (Bloomfontein) তাঁহার রাজধানী স্থাপিত হইল।

 মোসেসের (Moshesh) নিকট এইরূপ প্রস্তাব উত্থাপিত হইলে, তিনিও অরেঞ্জ (Orange) ও কেলিডন্ (Calidon) নদীর মধ্যবর্ত্তী একটী ক্ষুদ্র ত্রিকোণ ভূমিতে শ্বেতাঙ্গগণের বাসস্থান স্থাপনের ইচ্ছা প্রকাশ করিলেন। কিন্তু সেই স্থানটী নিতান্ত ক্ষুদ্র বলিয়া, সেই প্রস্তার কার্য্যে পরিণত হইল না। এই স্থানের বন্দোবস্ত স্থিরীকৃত হইবার পূর্ব্বেই, কেপকলোনীর দক্ষিণ সীমায় ভয়ানক গোলযোগ উপস্থিত হইল। (দুষ্পাঠ্য) সহিত ইংরাজজাতির ভয়ানক যুদ্ধ হয়। ঐ সকল যুদ্ধে বুয়রদিগের কোনরূপ সংস্রব ছিল না বলিয়া, তাহার বিস্তৃত বিবরণ এইস্থানে পরিত্যক্ত হইল। এই সফল যুদ্ধ ৭ম ও ৮ম কাফির যুদ্ধ নামে অভিহিত হইয়া থাকে। বুয়রদিগের বাসস্থানের সীমানির্দ্ধারণ প্রভৃতি গোলযোগে আরও কিছুদিবস অতিবাহিত হইয়া যায়।

 ইহার কয়েক বৎসর পরে, অর্থাৎ ১৮৪৮ খৃষ্টাব্দের ৩রা ফেব্রুয়ারী তারিখে, সার হেনরী স্মিথ (Sir Henry Smith) এক ঘোষণাপত্র প্রকাশ করিয়া, বুয়রদিগের অধিকারভুক্ত স্থান সকল, অর্থাৎ ভাল (Vaal) ও অরেঞ্জনদীর এবং কাথলাম্বা (Kathlamba) পর্ব্বতের

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:২৮টার সময়, ১২ এপ্রিল ২০২৩ তারিখে।

